
Ո Ր Ո Շ ՈԻ Մ
«24»  մարտի  2016 թվական  N   55-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2016 ԹՎԱԿԱՆԻ ՓԵՏՐՎԱՐԻ 04-Ի N3-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
  Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի, 5-րդ մասի 1-ին պարբերության, Հայաստանի Հանրապետության կրթության և գիտության նախարարի 2007 թվականի մարտի 23-ի «Հայաստանի Հանրապետության պետական և համայնքային նախադպրոցական ուսումնական   հաստատություն (այսուհետ՝ հաստատություն)  հաճախող  երեխայի ծնողների (նրանց օրինական ներկայացուցիչների) միջև կնքվող օրինակելի պայմանագրի վերաբերյալ մեթոդական ցուցումներ հաստատելու մասին» N180-Ա/Ք հրամանով հաստատված N1 հավելվածի 1.9-րդ, 1.10-րդ և 2.2-րդ  ենթակետերի դրույթներով` համայնքի ավագանին որոշում է.
1. Գյումրի համայնքի ավագանու 2016 թվականի փետրվարի 04-ի «Հայաստանի Հանրապետության Շիրակի մարզի Գյումրու համայնքային ենթակայության նախադպրոցական ուսումնական հաստատություններ հաճախող երեխաների ծնողական վարձավճարների 2016 թվականի ամսական դրույքաչափերը սահմանելու մասին» N3-Ն որոշման մեջ կատարել հետևյալ լրացումները.
1)   «սահմանել» բառից առաջ լրացնել «1.» թիվը,
2) որոշումը լրացնել  նոր  2-րդ, 3-րդ կետերով՝ 
ա. «2. Սահմանել, որ՝
  1) հաստատություններ երեխաների հաճախումների բացակայությունների դեպքում բացակայած օրերի համար ծնողական վարձավճարներից սննդի վճար չի գանձվում, եթե ծնողը (կամ նրա օրինական ներկայացուցիչը) հաստատության տնօրինությանը գրավոր տեղեկացրել է երեխայի բացակայության մասին և (կամ) ներկայացրել է բժշկի կողմից տրված տեղեկանք երեխայի և (կամ) իր հիվանդության վերաբերյալ», բացառությամբ հաստատության կողմից հաստատված կոմունալ ծառայությունների մասով վճարից,
2) հաստատություններ հաճախող երեխաների ծնողական վարձավճարների ամսական մեծությունը վերահաշվարկի արդյունքում որոշվում է հետևյալ բանաձևով՝                                ՎՎ = ԱՎ - ՍՎ X (ԲՕ/ԱՕ), որտեղ՝ ՎՎ-ծնողական վարձավճարի վերահաշվարկված գումարն է, ԱՎ- ամսական վարձավճարն է, ՍՎ- սննդի վարձավճարն է, ԲՕ- բացակայած օրերն են,  ԱՕ- աշխատանքային օրերն են, 
 3) հաստատություններում արձակուրդների կամ արգելափուլի (կարանտինի) շրջանում ջեռուցման և ջրամատակարարման  համակարգերի անխափան գործունեության ապահովման, ինչպես նաև պահեստավորված ապրանքների պահպանման համար անհրաժեշտ ծախսերի գումարից առաջացած վարձավճարի չափը հաշվարկվում է հետևյալ բանաձևով՝ ՎՎ = [(Գ + Ջ + Էլ.) - Ն] /N, որտեղ՝ ՎՎ-ծնողական վերահաշվարկված վարձավճարի գումարն է, Գ-ծախսված գազի գումարն է, Ջ-ծախսված ջրի գումարն է,           Էլ.-ծախսված էլեկտրաէներգիայի գումարն է, Ն-շահույթ չհետապնդող կազմակերպություններին նպատակային տրվող գումարն է, N-մանկապարտեզ հաճախող երեխաների ցուցակային թիվն է:»,
  բ.  «3. Հանձնարարել հաստատությունների տնօրեններին՝ հաստատությունում ծնողական վարձավճարի չափը, վարձավճարի սննդի գումարի չափը, կոմունալ ծախսերի մասով գումարի չափը, ինչպես նաև սույն որոշումը փակցնել հաստատություններում՝ ծնողների համար տեսանելի վայրերում»:

 Կողմ (15)                             Դեմ (0) 
            Ձեռնպահ(0)

Ա. Ադամյան

Գ. Ադամյան

Ա.Բաղրամյան
Մ. Գաբոյան


​​​​​​​​​​​​​​​​​
Ա.Գրիգորյան
Վ.Եդիգարյան


Հ.Խաչատրյան


Տ.Հովհաննիսյան
Վ. Հունանյան


Ն.Մեսրոպյան

Ռ.Մխիթարյան
Է.Մկրտչյան 
 Վ.Շիրինյան
 Մ.Սահակյան

Տ. Փանոսյան
​​​​​​​​​​​​

​​​​​​​​​​​​​​​​
Ս. Բ Ա Լ Ա Ս Ա Ն Յ Ա Ն                               
ԻՍԿԱԿԱՆԻ  ՀԵՏ  ՃԻՇՏ  Է՝                                                                                                              ԱՇԽԱՏԱԿԱԶՄԻ ՔԱՐՏՈՒՂԱՐ՝                              
                       Ռ. ԱՍԱՏՐՅԱՆ                                        
24 մարտի  2016թ.                                                      
ք.Գյումրի
